
Saksopplysningar: 
Denne saka gjeld forslag til kommunal planstrategi 2024-2027 og forslag til planprogram for 
kommuneplanen sin samfunnsdel. Planstrategi og planprogram er samordna i eitt dokument og ligg 
vedlagt. Når ein slår saman prosessen fro planstrategi og planprogram skal ein følgje prosessreglane 
for planprogram til kommuneplanen sin samfunnsdel med høyring og offentleg ettersyn i 6 veker.  

Plan- og bygningsloven kapittel 10 handlar om kommunal planstrategi og plan- og bygningsloven 
kapittel 11 handlar om kommuneplanen.  

"§ 10-1.Kommunal planstrategi 

Kommunestyret skal minst én gang i hver valgperiode, og senest innen ett år etter konstituering, 
utarbeide og vedta en kommunal planstrategi. Planstrategien bør omfatte en drøfting av kommunens 
strategiske valg knyttet til samfunnsutvikling, herunder langsiktig arealbruk, miljøutfordringer, 
sektorenes virksomhet og en vurdering av kommunens planbehov i valgperioden. 

Kommunen skal i arbeidet med kommunal planstrategi innhente synspunkter fra statlige og regionale 
organer og nabokommuner. Kommunen bør også legge opp til bred medvirkning og allmenn debatt 
som grunnlag for behandlingen. Forslag til vedtak i kommunestyret skal gjøres offentlig minst 30 
dager før kommunestyrets behandling. 

Ved behandlingen skal kommunestyret ta stilling til om gjeldende kommuneplan eller deler av denne 
skal revideres, eller om planen skal videreføres uten endringer. Kommunestyret kan herunder ta 
stilling til om det er behov for å igangsette arbeid med nye arealplaner i valgperioden, eller om 
gjeldende planer bør revideres eller oppheves. 



Utarbeiding og behandling av kommunal planstrategi kan slås sammen med og være del av oppstart 
av arbeidet med kommuneplanen, jf. kapittel 11." 

  

"§ 11-2.Kommuneplanens samfunnsdel 

Kommuneplanens samfunnsdel skal ta stilling til langsiktige utfordringer, mål og strategier for 
kommunesamfunnet som helhet og kommunen som organisasjon. Den bør inneholde en beskrivelse 
og vurdering av alternative strategier for utviklingen i kommunen. 

Kommuneplanens samfunnsdel skal være grunnlag for sektorenes planer og virksomhet i kommunen. 
Den skal gi retningslinjer for hvordan kommunens egne mål og strategier skal gjennomføres i 
kommunal virksomhet og ved medvirkning fra andre offentlige organer og private. 

Kommunedelplaner for temaer eller virksomhetsområder skal ha en handlingsdel som angir hvordan 
planen skal følges opp de fire påfølgende år eller mer. Handlingsdelen skal revideres årlig. 

For utarbeiding og vedtak av kommuneplanens samfunnsdel gjelder §§ 11-12 til 11-15." 

Paragraf §§11-12 til 11-15 handlar om prosessen med å utarbeide ein kommuneplan, frå oppstart 
(§11-12), utarbeiding av planprogram (§11-13), høyring av planforslag (§11-14) og vedtak av 
kommuneplanen (§11-14).  Det er oppstart av arbeidet og utarbeiding av planprogrammet som blir 
utført no. Formålet med planprogram er å gjere greie for formålet med planarbeidet, planprosessen, 
medverknad og grunnlaget for planarbeidet. Då vil dei som skal gje innspel under høyringsrunda ha 
betre grunnlag for å kunne gje innspel til arbeidet.  

  

Vurdering: 
Kommunal planstrategi er ein plan for kva kommunale planar Vang kommune skal utarbeide, 
revidere eller avvikle i inneverande kommunestyreperiode (2024-2027). Det er eit krav at den 
kommunale planstrategien skal bli vedteke seinast eit år etter at det nye kommunestyret er 
konstituert. I planstrategien skal kommunestyret ta stilling til om gjeldande kommuneplan eller delar 
av denne skal reviderast, eller om planen skal vidareførast utan endringar. I førre planstrategi for 
2020-2023 vart det vedteke at ein skulle starte opp arbeidet med revisjon av kommuneplanen sin 
samfunnsdel i 2023. Det blir føreslege at ein i fyrste omgang vedtek ein forenkla planstrategi som 
berre tek for seg det lovpålagte kravet om å vurdere kommuneplanen. Når samfunnsdelen er 
vedteke kan ein på nytt ta opp att planstrategien og vurdere planbehovet i lys av måla ein har kome 
fram til i samfunnsdelen.   

  
Kommuneplanen er kommunen sitt mest sentrale styringsdokument, og skal gje retning til 
kommunen si utvikling og arbeid, både som samfunn og organisasjon. Måla i samfunnsdelen vil legge 
føringar for alt planarbeid og kommunen sitt årlege handlingsprogram og budsjett. Revidering av 
samfunnsdelen tidleg i kommunestyreperioden vil gje betre tid og moglegheit å bruke den som eit 
politisk styringsverktøy. Målet er å leggje denne planen fram for sluttbehandling i løpet av 
2024.  Samfunnsdelen skal innehalde ein arealstrategi som legg føringar for arealdelen.  

Kommunedirektøren tilrår å legge planstrategi og planprogram for  kommuneplanens samfunnsdel 
på høyring. 

 
 
Framlegg til vedtak: 
1. Arbeidet med revisjon av kommuneplanen sin samfunnsdel blir sett i gang, jf. plan- og 
bygningsloven §§11-1 og 11-12. 

https://lovdata.no/lov/2008-06-27-71/kap11
https://lovdata.no/lov/2008-06-27-71/%C2%A711-12
https://lovdata.no/lov/2008-06-27-71/%C2%A711-15


2. Utkast til planprogram for revisjon av kommuneplanen sin samfunnsdel blir lagt ut til høyring 
samtidig med varsel om oppstart av planarbeidet, jf. plan- og bygningsloven §11-13. 

3. Arbeidet med planstrategi 2024-2027 blir slått saman med og er ein del av oppstart av arbeidet 
med kommuneplanen, jf. plan- og bygningsloven §10-1. Planstrategi 2024-2027 blir gjort offentleg 
samtidig med at planprogram for revisjon av kommuneplanen sin samfunnsdel blir lagt ut til høyring.  

4. Kommunestyret godkjenner kunnskapsgrunnlaget for kommuneplanen. 

 
 
Kommunestyret 15.02.2024: 
 
Behandling: 
 
Framlegg til vedtak, samrøystes vedteke 
 
KS- 017/24 Vedtak: 
1. Arbeidet med revisjon av kommuneplanen sin samfunnsdel blir sett i gang, jf. plan- og 
bygningsloven §§11-1 og 11-12. 
2. Utkast til planprogram for revisjon av kommuneplanen sin samfunnsdel blir lagt ut til høyring 
samtidig med varsel om oppstart av planarbeidet, jf. plan- og bygningsloven §11-13. 
3. Arbeidet med planstrategi 2024-2027 blir slått saman med og er ein del av oppstart av arbeidet 
med kommuneplanen, jf. plan- og bygningsloven §10-1. Planstrategi 2024-2027 blir gjort offentleg 
samtidig med at planprogram for revisjon av kommuneplanen sin samfunnsdel blir lagt ut til høyring.  
4. Kommunestyret godkjenner kunnskapsgrunnlaget for kommuneplanen. 
 
 


